ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում ու լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին
1. Ընթացիկ իրավիճակը և իրավական ակտի ընդունման անհրաժեշտությունը
Ներկայացված ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում ու լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծով (այսուհետ՝ Նախագիծ) առաջարկվում է իրականացնել ֆինանսական միջոցների վերաբաշխում, որի արդյուքնում կվերանայվեն սահմանված արդյունքային ցուցանիշները և կապահովվի վերջիններիս իրականացումը։
Առաջարկվող փոփոխությունների ու լրացումների անհրաժեշտությունը պայմանավորված է ՀՀ կառավարության 2023 թվականի մայիսի 18-ի «Հայաստանի Հանրապետության կառավարության 2019 թվականի ապրիլի 18-ի N 513-Ն որոշման մեջ փոփոխություն և լրացումներ կատարելու մասին» N 781-Ն որոշման ընդունմամբ՝ ըստ որի «Հայաստանի պետական հետաքրքրությունների ֆոնդ» ՓԲ ընկերության (այսուհետ՝ Ընկերություն) բաժնետոմսերի կառավարումը փոխանցվել է ՀՀ Էկոնոմիկայի նախարարությանը։
2. Առաջարկվող կարգավորման բնույթը
Նախագծով առաջարկվող փոփոխություններն ու լրացումները պայմանավորված են հետևյալով՝
· Ընկերության միջոցառումների կատարման համար հատկացված «1,8 մլրդ դրամաշնորհի» բյուջեն կտեղափոխվի ՀՀ վարչապետի աշխատակազմի բյուջեից ՀՀ Էկոնոմիկայի նախարարության բյուջե, քանի որ Ընկերության բաժնետոմսերի կառավարումը տեղափոխվել է,
· Կվերանայվեն Ընկերության «արդյունքի չափորոշիչները», քանի որ դրանցից մի մասը հնարավոր չի եղել կատարել՝ պայմանավորված 1-ին կետով կատարված տեղափոխությամբ, ֆինանսավորման բացակայությամբ, թիվ 781-Ն առ 18.05.2023 որոշմամբ Ընկերության գործունեությանն առնչվող փոփոխություններով և մի շարք այլ օբյեկտիվ պատճառներով:
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունումը լրացուցիչ ֆինանսավորում չի պահանջում և անմիջականորեն չի առաջացնում պետական բյուջեի եկամուտների կամ ծախսերի փոփոխություններ։
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ էկոնոմիկայի նախարարության կողմից։
5. Ակնկալվող արդյունքը
Նախագծի ընդունման արդյունքում ակնկալվում է Ընկերության միջոցառումների կատարման համար հատկացված «1,8 մլրդ դրամաշնորհի» բյուջեի տեղափոխություն ՀՀ վարչապետի աշխատակազմի բյուջեից ՀՀ Էկոնոմիկայի նախարարության բյուջե, ինչի շնորհիվ կվերանայվեն Ընկերության «արդյունքի չափորոշիչները», քանի որ դրանցից մի մասը հնարավոր չի եղել կատարել՝ պայմանավորված ֆինանսավորման բացակայությամբ։
6. Կապը ռազմավարական փաստաթղթերի հետ
Նախագծի մշակման պահանջն անմիջականորեն չի բխում որևէ ռազմավարական փաստաթղթից։
